
COVID – 19 ПАНДЕМИЯСЫНЫН ӨЛКӨНҮН БИЛИМ БЕРҮҮ ТАРМАГЫНА 

ЖАНА ЭКОНОМИКАЛЫК АБАЛЫНА ТИЙГИЗГЕН ТААСИРИ 

ВЛИЯНИЕ ПАНДЕМИИ COVID-19 НА СИСТЕМУ ОБРАЗОВАНИЯ 

И ЭКОНОМИЧЕСКУЮ СИТУАЦИЮ В СТРАНЕ 

IMPACT OF THE COVID-19 PANDEMIC ON THE EDUCATION SYSTEM 

AND THE ECONOMIC SITUATION IN THE COUNTRY 

  

Аннотация: Бул макалада 2020-жылы Кыргызстан ковид-19 пандемиясы убагында 

өткөргөн оор кырдаалдагы өлкөдөгү билим берүү системасы жана социалдык-экономикалык 

абалы жөнүндө айтылат. Улуттук статистикалык комитетинин эсептөөлөрүнүн жана КРнын 

саламаттык сактоо министрлигинин берген маалыматына таянуу менен статистикалык 

көрсөтмөлөр берилди. 

Аннотация: В статье описывается сложная ситуация в системе образования и 

социально-экономическая ситуация в Кыргызстане во время пандемии Ковид-19 в 2020 году. 

Статистические инструкции были предоставлены на основе оценок Национального 

статистического комитета и Министерства здравоохранения Кыргызской Республики. 

Abstract: The article describes the difficult situation in the education system and the socio-

economic situation in Kyrgyzstan during the Covid-19 pandemic in 2020. Statistical instructions were 

provided based on estimates from the National Statistical Committee and the Ministry of Health of 

the Kyrgyz Republic. 

Негизги сөздөр: ковид-19 , пандемия , Кыргызстан, Улуттук статистикалык комитет, 

билим берүү системасы , экономикалык абал. 

   Пандемия – бул чоңдордун гана эмес, балдардын да башына түшкөн сыноо болду. 2020-

жылдын 11-мартында Бүткүл дүйнөлүк саламаттыкты сактоо уюму COVID-19 коронавирус 

пандемиясынын башталышы жөнүндө жарыялаган. Алгачкы учурлары Кытайдын Хубэй 

провинциясында жылдын башында белгилүү болгон вирус, дүйнөнүн ондогон өлкөлөрүндө 

жазга чейин пайда болуп, адамдардын кыймылын чектөө боюнча болуп көрбөгөндөй чаралар 

көрүлдү. Ал мамлекеттердин арасында Кыргызстан да бар эле. 

   Алгачкы таажы вирус илдети Кыргызстандын түштүк регионунда, тагыраагы Баткен 

облусунда табылган. 2020-жылдын 14-мартында Кыргыз Республикасынын коопсуздук 

кеңешинин чукул жыйынында өлкө башчысы Сооронбай Жээнбеков катышып, мектептерди, 

жогорку окуу жайларды карантинге жабуу чечими кабыл алынган.Кыргызстанга карантиндик 

режим кирген, өлкөдө өзгөчө кырдаалдын мезгили өтүп,азыркы учурда да пандемия уланууда. 

Жугуштуу оору 192 мамлекетте катталып, курман болгондордун саны 2,5 миллион адамдан 

ашты, Россия, Германия, Өзбекстан жана башка мамлекеттерде вакциналар пайда болгонуна 

карабастан, натыйжасыз болууда[1]. 

   Таажы вирус илдети жөнүндө интернет желелеринде тарап, телерадио уюмдарында 

калкка маалыматтык камсыздоо болуп жаткан мезгили. Коронавируска каршы күрөш боюнча 

республикалык штабдын 15-март күнү берген маалыматына караганда, акыркы бир сутка 

ичинде COVID-19 илдетинен 2 адам каза болду. Алар – Бишкектен.Вирус 67 кишиге жукканы 

маалым болгон. Саламаттык сактоо министрлигинин жаңы эсеби боюнча коронавирус 

пандемиясы башталган 2020-жылдын март айынан бери илдеттин курмандыктары 

жалпысынан 1483 кишини түздү.Ушуну менен пандемия башталгандан бери инфекцияны 

жугузуп алгандардын жалпы саны 86 917 адамга жетти. Акыркы суткада вирустан 39 адам 

айыгып чыкты, бул пневмонияны эсепке алганда. Жалпы айыгып чыккандардын саны – 

83 875. Стационарда дарыланууда 345 бейтап бар. Анын 17си өтө оор, 91и оор абалда жатат, 

236 адам орто оордукта, 1 адам канааттандырарлык абалда. 15-мартка карата 1 медицина 

кызматкерине коронавирус жуккан. Жалпысынан республика боюнча COVID-19 диагнозу 

менен медициналык кызматкерлер арасында – 4208 учур катталып, алардын ичинен 4195 

медкызматкер сакайган[2]. 

  Акыркы статистикалык маалыматтарга караганда, өлкөдө дагы деле абал турукташа 

элек, муну менен катар, өлкөнүн социалдык-экономикалык абалы төмөндөп, билим берүү 

тармагында кыйынчылыктар жаралып жатат. Мамлекет вируска туруштук бергени менен, 

казынанын көп бөлүгү кертилип, кийинки кырдаал кандай болуп кетет деген абалга чейин 

жеткен мезгили. Кийинки сөз Короновирустун Кыргызстандын билим берүү жана 

экономикалык абалына тийгизген таасири жөнүндө болсун. 

   Өлкөнүн келечеги болгон жаш муундар аралыктан окууга аргасыз болуп, билим берүү 

системасында көйгөйлөр жаралды. Билимге сугарууга аракет кылган мугалим, кайдыгер 

караган окуучу, окуганы окуп, колунан келгени иштеп, билим сапаты төмөндөгөн студент. 

Пандемия жана онлайн режиминде окутуу студенттердин гана эмес, окуучулардын да 

жашоосун өзгөрттү. РБК сайтынын студенттер арасында билим сапаты боюнча жүргүзүлгөн 

сурамжылоосунун натыйжасында студенттердин 64% аралыктан окутуу форматын 

канааттандырарлык деп баалашкан. Ал эми өлкө ичинде карантиндик абал киргизилген учурда 

университеттердин шашылыш түрдө дистанттык окууга өтүүгө даярдыгын жогору баалашкан. 

Сурамжылоонун биринчи этабында респонденттердин 62% өз университети бул форматка 

толук түрдө даяр болбосо дагы, акыркы март, апрель, айындагы аракеттерин татыктуу деп 

эсептешкен. 2020-жылдын май айынан баштап , онлайн режиминде кандайдыр бир 

кыйынчылыктарга туш болгон студенттердин пайызы жогорулаган– жазда 75% дан 1-июнга 

карата 86% га чейин өскөн. Изилдөөчүлөр аралыктан билим алууга болгон критикалык 

мамилени онлайн форматтан студенттердин чарчоосу менен байланыштырышкан. 

Сурамжылоонун жыйынтыгы төмөндөгүдөй цифраларды көргөзгөн. Студенттерде 

техникалык көйгөйлөрдүн болушу, тагыраагы интернетке байланыштуу үзгүлтүккө 

учурагандар (52%), мугалимдер менен бетме-бет талкуулоо (41%). Студенттердин үчтөн 

биринен көбү үйдө окуунун кыйындыгына (39%) жана материалды өз алдынча изилдөөдө 

концентрацияга байланыштуу көйгөйлөргө (36%) нааразы болушкан. Дагы 34% мугалимге 

онлайн режиминде жооп берүү кыйынга турду деп эсептешкен. Ушул эле сайттын 

изилдөөсүнө караганда студенттердин көбү онлайн сессия тапшыруу учурунда коркуу 

сезимдери бар экенин аныкташкан. Алардын проценттик көрсөткүчү 48 пайызды түзгөн. Ал 

эми 38 пайызы онлайн экзамен тапшырган учурдагы баалары офлайн форматта тапшырган 

сессиядагы бааларынан бир топ төмөн чыгарын ишенимдүү көрсөтүшкөн. Ал эми 14 пайызы 

чыккан жыйынтыктарга макул экендигин айтышкан[3]. 

  2021-жылдын 14-январында, Улутстакомдо 2020-жылдагы республиканын социалдык-

экономикалык өнүгүүсүнүн жыйынтыгы боюнча статистикалык көрсөтмөлөрдү 

жарыялашкан. Өткөн жылдарга салыштырмалуу 2020-жылы өлкөнүн экономикасы 8.6 % 

төмөндөгөнү байкалган [6]. 2020-жылга карата экономикалык-финансылык айрым 

көрсөткүчтөрдүн жаңы эсеби чыкты. Маселен, тышкы соода төмөндөгөнү жана мигранттар 

которгон акча кыскарганы маалым болду.Мурдараак ички дүң өнүм артка кеткени такталган. 

2021-жылдын алгачкы айында да экономиканын өсүү темпи терс көрсөткүчтөр менен 

башталды. Мунун себеби таажы вирус илдетинин коомдо жайылышы, өнөр-жай тармагынын 

токтошу себеп болгон. 2020-жылдын январь-декабрь айларында ички дүң продукт алдын ала 

баалоо боюнча 598 миллиард сомдон ашып, 2019-жылдын январь-декабрь айларына 

салыштырмалуу 8,6 пайызга төмөндөгөн. «Кумтөр» кен казуу ишканаларын эсепке албаганда, 

2020-жылдын январь-декабрь айларында ИДПнын көлөмү 530 миллиард сомго жакындап, 9 

пайызга азайды. 2020-жылдын январь-декабрында 319 миллиард сомдон ашты жана өткөн 

жылдын январь-декабрына салыштырмалуу 6,6 пайызга төмөндөдү, буга күйүүчү майдын 

көлөмүнүн (59,3 пайыз) кыскарышы, текстиль өнөр-жайы, кийим-кече жана бут кийим, 

булгаары жанан булгаарыдан жасалган буюмдар (21,5 пайыз), жыгач жана кагаздан жасалган 

буюмдар, полиграфиялык ишмердик (13,2 пайыз), резина жана пластмассадан жазалган 

буюмдар жана металл эмес минералдык азыктар (7,0 пайыз), азык-түлүк өндүрүү 

(суусундуктарды кошкондо) жана тамеки азыктары (6,6 пайыз), темир жана темирден 

жазалган буюмдар, буга машина менен жабдуулар кирбейт (4,4 пайыз), ошондой эле жер 

астынан казылган баалуу металлдардын (22,4 пайыз) кыскарышы таасирин тийгизди[4]. 

   Эгерде деталдаштырып айтсак, экспорт Көз карандысыз мамлекеттердин 

шериктештигиндеги (КМШ) өлкөлөргө 12,3% жана Евразия Экономика Биримдигине (ЕАЭБ) 

мүчө мамлекеттерге 14,9% кыскарган. Тышкы сооданын төмөндөшүнүн өзү коронавирус 

пандемиясынан болду десек туура болчудай. Себеби пандемиянын айынан кирген чектөөлөр 

жана жабылган чек аралар менен экономикалык кризистин пайда болгону айдан ачык болуп 

көрүнүп турган маселе[5].  

   Жогоруда улуттук статистикалык комитеттин жарыялаган маалыматына караганда 

өлкөбүздүн экономикалык абалы жарытарлык жаңылыкка ээ боло элек, Кытай менен ымала 

түзүп, соода-сатыгын жүргүзүп келген соодагерлердин тиричилиги токтоп, өлкөгө сырттан 

келген товарлар келбей, же кичи бизнес баштаган ишкерлер өндүрүмүн сыртка чыгара албай 

убара тарткандан башка пандемия убагында пайда табышкан жок. Базар экономикасы деп 

шылтоологон ортомчулар күнүмдүк тамак-ашка зарыл болчу азык-түлүктүн баасын 

кымбаттатып, карапайым калктын айласын азыркыга чейин кетирип жаткан учуру.  

    Жыйынтыктап айтканда ковид-19 Кыргызстандын социалдык-экономикалык жашоосуна 

зыянын тийгизбей койгон жок, билим берүү тармагына медицина тармагына урулган соккудай 

эле кедергисин тийгизип, түйшүк жаратты. Анын жыйынтыгы азыр да көрүнүп жаткан убагы. 

Ойлондурган маселе, кийин келечек ээлери боло турган жаш муундар татыктуу билим алып 

жатышабы? Алып жатышса канчалык деңгээлде алып жатышат. Себеби келечекте 

Кыргызстандын социалдык-экономикалык абалын оңдоочу, мамлекеттин эртеңки кадры 

болор , мамлекеттик кызматкерлер, коомдун түзүүчүлөрү бүгүнкү студенттер эмеспи.  

КЫРГЫЗСТАНДАГЫ ТАМАК -АШ ӨНӨР ЖАЙ ИШКАНАЛАРЫН 

ИННОВАЦИЯЛЫК ӨНҮКТҮРҮҮ СТРАТЕГИЯСЫ 

 СТРАТЕГИЯ ИННОВАЦИОННОГО РАЗВИТИЯ ПРЕДПРИЯТИЙ ПИЩЕВОЙ 

ПРОМЫШЛЕННОСТИ КЫРГЫЗСТАНА 

THE STRATEGY OF INNOVATIVE DEVELOPMENT OF ENTERPRISES  

OF FOOD INDUSTRY OF KYRGYZSTAN 

 

Аннотация: Заманбап экономикалык шарттарда инновациялар өнүгүүнүн негизги 

фактору жана макро жана микро деңгээлдерде тамак-аш өнөр жайы ишканаларынын 

атаандаштыкка жөндөмдүүлүгүн камсыз кылуунун негизги каражаты болуп баратат. 

Макалада инновацияларды киргизүү жана иштеп чыгуу тажрыйбасы талкууланып, 

инновациялык ишмердүүлүктү башкаруу көйгөйлөрү, ошондой эле тамак-аш өнөр жай 

ишканаларында инновациялардын кеңири тараган түрлөрүн жана аларды жүзөгө ашыруу 

практикасын өнүктүрүү багыттары козголгон. 

Макалада ишканалардын инновациялык өнүгүү стратегиялары жана республиканын 

тамак-аш өнөр жайынын учурдагы абалы, көйгөйлөрү жана анын өнүгүү келечеги 

талкууланат. Экономиканын өнүгүшүнүн артыкчылыгы жана мамлекеттин азык-түлүк 

коопсуздугун камсыз кылуу негизделген. 

Аннотация: В современных экономических условиях инновации становятся ключевым 

фактором развития и основным средством обеспечения конкурентоспособности предприятий 

пищевой промышленности на макро- и микроуровне. В статье рассматривается опыт 

внедрения и развития инноваций, затронуты проблемы управления инновационной 


